
Temps d’avertura  
dall’administraziun communala
Valeivel per tuts uffecis en casa communala

Spurtegl
Gliendisdis 	 08.30 – 11.30	 15.00 – 18.30 
Mardis – gievgia	 serrau	 15.00 – 17.30
Venderdis	 07.30 – 14.00	 serrau

Telefon
Gliendisdis – gievgia 	 08.00 – 12.00 	 13.30 – 17.00 
Venderdis	 07.30 – 14.00	 serrau

Igl access en casa communala e l’investa els 
documents exponi publicamein ein pusseivels 
duront las uras d’avertura dil spurtegl. Per prender 
investa els fatgs da baghegiar exponi vegn supplicau 
da fixar ordavon in termin cugl uffeci da baghegiar.
Ulteriur sclariment duront las uras da telefon
081 920 36 36.

Die dritte Ausgabe des «Detg Denter Nus» dieses 
Jahres erscheint einen Monat früher als geplant. Der 
Grund dafür ist eine kommunale Konsultativabstim-
mung am 27. September 2026. Diese Abstimmung 
betrifft die Revision der Gemeindeverfassung. Darin 
können sich die Stimmberichtigen zu fünf Punkten 
äussern: Soll die Geschäftsprüfungskommission 
vom Volk oder vom Gemeinderat gewählt werden? 
Des Weiteren soll die Gemeinschaft der Wählerin-
nen und Wähler die Fragen beantworten, ob es wei-
terhin einen Gemeinderat, eine Baukommission und 
einen Schulrat geben soll. Sollten diese drei Gre-
mien abgeschafft werden, würden deren Aufgaben 
andersweitig übertragen. Des Weiteren stellt der 
Gemeindevorstand die Frage des Stimmrechtalters.

Das «Detg Denter Nus» informiert über die Sanierung 
der Via Alpsu und den Stand der Sanierungsarbeiten 
an der Via Cons, sowie über die Sanierungsarbeiten 

Kurz und bündig 

an der Gassa Sontga Gada. Im Editorial informiert 
der Präsident des Schulrates, Adrian Bigliel, über 
die Schulangelegenheiten. Im Weiteren wird über 
verschiedene Veranstaltungen, die in der Gemeinde 
stattgefunden haben, sowie über das 100-jährige 
Jubiläum der Furka-Oberalp-Bahn, heute Matter- 
horn Gotthard Bahn, berichtet. Im Interview mit dem 
Personal äussert sich die neue Schulleiterin Vanessa 
Derungs. Der Samariterverein Disentis präsentiert 
sich in der Rubrik «Noss’uniun».

EDITORIAL

Nossa scola –  
il cor dalla vischnaunca

affons. Els emprendan baul da semover denter 
differents lungatgs, d'enconuscher autras cultu-
ras e da sviluppar aviartadad enviers auters car- 
stgauns. Quella diversitad pretenda denton era 
sustegn individual. Buc tuts affons entscheivan 
cullas medemas premissas linguisticas. Nossa 
scola vesa la diversitad sco schanza e contri-
buescha activamein alla promoziun dil lungatg 
romontsch.

Digitalisaziun 
Ils mieds digitals accumpognan il mintgadi da nos 
affons. Perquei duei la scola preparar els sin lur 
veta en connex cul mund digital. Ils affons duein 
emprender da duvrar ils mieds digitals cun senn 
critic, da giudicar novitads e da sedepurtar cun 
responsabladad ellas medias socialas. Igl enorm 
svilup ella branscha d'IT pretenda in intensiv e 
custeivel manteniment dall’infrastuctura d’IT. Ina 
sfida per mintga scola.

Communabel vinavon
Persunas d'instrucziun, direcziun da scola, cus-
segl da scola, geniturs, persunas da survetsch 
e la vischnaunca collaboreschan culla medema 
finamira: Crear las meglieras cundiziuns pil futur 
da nos affons. L'educaziun ei ina dallas impur-
tontas investiziuns che nus savein far. Ella decida 
davart las schanzas da nos affons, davart il futur 
da nossa vischnaunca e davart l'attractivitad 
da nossa regiun. Quei pretenda investiziuns, 
engaschi e la voluntad da sesviluppar cuntinua- 
damein. Mo quei ei in’investiziun che renda – buc 
mo per varga 200 scolaras e scolars dad oz – 
mobein era per tuttas generaziuns che suondan.

Adrian Bigliel, 
president dil cussegl da scola

«Ina scola ei bia dapli che mo in baghetg. 
Ella ei il liug nua ch’il futur crescha.»
Quella construcziun descriva fetg bein tgei mun-
tada che la scola populara ha per nossa visch- 
naunca. Rodund 200 scolaras e scolars frequen-
tan actual nossa scola. Cheu emprendan els, 
sviluppeschan lur talents, amicezias neschan e 
creschan tier persunas cun in bien sacados plein 
savida e bunas experientschas. Medemamein ei 
la scola in impurtont liug d'inscunter per fami-
glias, in impurtont plaz da lavur ed in element 
decisiv per l’attractivitad da nossa vischnaunca.
Sco bia autras scolas el Grischun sesanfla era la 
scola populara da nossa vischnaunca en in pro-
cess permanent da midada. Midadas socialas, 
novas structuras pedagogicas e svilups tecno-
logics influenzeschan il mintgadi da scola. Quei 
porta novas sfidas, denton era grondas schanzas 
per sviluppar vinavon nossa scola.

In baghetg da scola per las proximas 
generaziuns
La scola dad oz pretenda auters spazis d’empren-
der che avon 30 onns. Leu nua ch'il scolast instrue- 
va principalmein avon la classa lavuran ils affons 
oz individualmein, en gruppas, en projects ni cun 
agid da mieds digitals. Era la promoziun indivi-
duala e l'instrucziun integrativa pretendan novas 
fuormas da spazi. Investar el baghetg da scola vul 
dir investar el futur da nossa vischnaunca. Fami-
glias elegian lur domicil era sin fundament d'ina 
buna purschida da scola. Ina scola moderna rin-
forza aschia il liug da habitar e da luvrar en nossa 
vischnaunca.

Las persunas d'instrucziun ei il fundament 
dalla scola
La munconza da persunas d'instrucziun qualifi-
cadas selai era sentir el Grischun. Era per nossa 
scola daventa ei adina pli grev d’anflar persunas 
d'instrucziun. La professiun ei semidada ferma-
mein. Sper l'instrucziun accumpognan persunas 
d'instrucziun ils affons individualmein, collavuran 
cun persunas specialisadas, meinan discuors cun 
geniturs, integreschan mieds digitals ed adem-
pleschan numerusas incumbensas organisatorias.

Plurilinguitad sco schanza e sfida
La plurilinguitad ei buca mo ina part da nossa 
identitad culturala, mobein era ina schanza pils 

dalla constituziun communala duess il pievel saver s’ex-
primer tier entginas damondas impurtontas en connex 
cun las structuras dalla vischnaunca el rom d’ina vota-
ziun consultativa.

Sin las suandontas paginas las tschun damondas cun 
explicaziuns sco era culs avantatgs e disavantatgs en 
cass d’ina midada dallas structuras existentas. Las 
damondas vegnan suttamessas consultativ alla popu-
laziun a caschun dalla votaziun dils 27 da settember 
2026.

PUBLICAZIUN UFFICIALA

Revisiun dalla constituziun communala – 
damondas strategicas
 

•	� In’adattaziun dalla cumissiun da gestiun giavischada entras ina moziun inoltrada dil cussegl da visch-
naunca pretenda ina revisiun parziala dalla constituziun communala.

•	� La suprastonza communala less gest nezegiar quella caschun per prender en mira ina revisiun objec-
tiva e cumplessiva dalla constituziun communala..

•	� Per sentir il puls dalla populaziun e per dar la direcziun strategica duess il pievel saver s’exprimer tier 
entginas damondas impurtontas en connex cullas structuras dalla vischnaunca en rama d’ina votaziun 
consultativa. 

•	� Ils resultats dalla votaziun consultativa vegnan analisai e san gidar da formar las finamiras strategicas 
a liunga vesta per saver sviluppar nossa vischnaunca a moda proactiva ensemen culla populaziun.

•	� Las damondas vegnan suttamessas a nossas vischinas ed a nos vischins a caschun dalla votaziun dils 
27 da settember 2026.

•	� Temas dallas damondas:
	 – cumissiun da gestiun
	 – cussegl da vischnaunca
	 – cumissiun da baghegiar
	 – cussegl da scola
	 – habilitad da votar

Il settember 2024 ha il cussegl da vischnaunca accep-
tau la moziun «Rinforzar la posiziun dalla cumissiun 
da gestiun» ch’ei vegnida inoltrada ils 20 da zercladur 
2024 d’entginas cusseglieras e cussegliers. Las mida-
das giavischadas ella moziun pretendan ina revisiun 
parziala d’entgins artechels dalla constituziun com-
munala. La suprastonza communala less gest nezegiar 
quella caschun per prender en mira revisiun cumples-
siva dalla constituziun communala ed aschia instradar 
las adattaziuns necessarias. 

La constituziun communala fuorma la basa legala da 
nossa vischnaunca. Ella definescha las structuras poli-
ticas ed organisatorias sco era las cumpetenzas e las 
incaricas dils pli impurtonts da vischnaunca. La davosa 
revisiun cumplessiva dalla constituziun communala ei 
succedida igl onn 2008. Igl onn 2013 ha ei aunc dau ina 
revisiun parziala en connex culla cumissiun da gestiun 
el rom d’ina iniziativa dil pievel.

La procedura per la revisiun dalla constituziun com-
munala preveda in’elaboraziun entras la suprastonza 
communala ensemen cun ina cumissiun speciala. La 
versiun elaborada dalla cumissiun speciala vegn pre-
deliberada dil cussegl da vischnaunca e va silsuenter 
en votaziun dil pievel per approbaziun. 

Per sentir il puls dalla populaziun e per dar la direcziun 
strategica allas instanzas che lavuran vid la revisiun 

Ils 27 da settember 2026 duei il suveran s'exprimer davart 
entginas damondas fundamentalas che pertuccan la consti-
tuziun communala. Foto Hans Huonder

PUBLICAZIUN UFFICIALA

Damonda 2

Cussegl da vischnaunca
Damonda
Tgei gremi duess decider el futur davart las 
fatschentas dalla vischnaunca che survargan 
las cumpetenzas finanzialas dalla suprastonza 
communala, ston denton buca vegnir decididas 
all’urna?

• Cussegl da vischnaunca (sco tochen dacheu). 
• Radunonza communala.
 

Informaziuns
La vischnaunca da Mustér enconuscha in cussegl da 
vischnaunca dapi igl onn 1972. 
Gia en vesta alla revisiun totala dalla constituziun com-
munala igl onn 2008 ei vegniu discussiunau, schebein 
ins vul mantener il sistem parlamentar cun in cussegl da 
vischnaunca ni reintroducir la radunonza da vischnaun- 
ca. En ina retscherca da meinis han da gliez temps 340 
votants ni 61% vuliu mantener il cussegl da vischnaunca. 
El cantun Grischun enconuschan 15 vischnauncas in par-
lament communal, las autras vischnauncas enconuschan 
la radunonza da vischnaunca sco organ legislativ.
Las cumpetenzas dil cussegl da vischnaunca ein stipula-
das en art. 36 dalla constituziun communala.
L’alternativa tiel cussegl da vischnaunca fuss l’introduc-
ziun d’ina radunonza da vischnaunca. 

Ina reintroducziun dalla radunonza da vischnaunca 
enstagl dil cussegl da vischnaunca havess suandonts 
avantatgs e disavantatgs:

Avantatgs
– �Tuttas persunas cun dretg da votar han la pusseivla-

dad da separticipar allas radunonzas da vischnaunca 
per decider davart las fatschentas el rom da sias 
cumpetenzas. 

– �Ei duvrass buca pli 15 persunas ch’ein promtas da 
sefatschentar intensivamein dallas fatschentas dalla 
vischnaunca.

 
Disavantatgs
– �Gruppaziuns cun interess particulars han la pusseivla-

dad d’influenzar ina fatschenta entras mobilisaziun.
– �Pli paucas persunas sefatschentan intensivamein dils 

fatgs da vischnaunca. 
– �Per persunas giuvnas ei in parlament pli adattaus per 

far ils emprems pass politics. 

Damonda 1
(giavisch ord la moziun «Rinforzar la posiziun dalla 
cumissiun da gestiun»)

Cumissiun da gestiun
Damonda
Dapi l’approbaziun dall’iniziativa dil pievel igl onn 
2013 ei la cumissiun da gestiun in gremi indepen-
dent che vegn eligius dil pievel. Avon quei termin 
ei la cumissiun da gestiun stada in gremi parla-
mentar, eligius dil cussegl da vischnaunca. El futur 
duei la cumissiun da gestiun esser:

• �In gremi independent, eligius dil pievel (sco to- 
chen dacheu).

• �In gremi parlamentar, eligius dil cussegl da visch- 
naunca (cun dar la pusseivladad dad era eleger 
ina entochen duas persunas externas dil fatg).

 

Informaziuns
Avon l’iniziativa dil pievel digl onn 2013 era la cumissiun 
da gestiun in gremi parlamentar, eligius dil cussegl da 
vischnaunca (concept 2008). Dapi l’approbaziun dall’ini-
ziativa ei la cumissiun da gestiun in gremi independent 
dil cussegl da vischnaunca che vegn eligius dil pievel.  
La moziun «Rinforzar la posiziun dalla cumissiun da 
gestiun», inoltrada ils 20 da zercladur 2024 dil cussegl 
da vischnaunca, pretenda da reveder la constituziun 
communala culla finamira da rinforzar la posiziun dalla 
cumissiun da gestiun el senn dil concept 2008, denton 
cun dar la pusseivladad d’era eleger ina entochen duas 
persunas dil fatg ordeifer il gremi dil cussegl da visch- 
naunca. Las incaricas dalla cumissiun da gestiun ein 
regladas en art. 54 dalla constituziun communala.

En cass che la cumissiun da gestiun duess puspei esser 
in gremi parlamentar, eligius dil cussegl da vischnaunca, 
havess quei suandonts avantatgs, resp. disavantatgs:

Avantatgs
– �La cumissiun da gestiun fuss pli datier dils fatgs dalla 

vischnaunca e havess aschia la pusseivladad d’inter-
vegnir el rom dallas discussiuns parlamentaras. 

– �La cumissiun da gestiun havess la funcziun d’ina 
cumissiun predeliberonta.

Disavantatgs
– �La cumissiun da gestiun fuss buca pli independenta 

dils fatgs politics dalla vischnaunca. 
– �L’incumbensa da survigilonza dils fatgs e dallas pro-

ceduras politicas savess buca vegnir ademplida a 
moda independenta.

Damonda 4

Cussegl da scola

Damonda
Tgei gremi duei esser responsabels e survigilar el 
futur il menaschi da scola e da scoletta?

• �Cussegl da scola (sco tochen dacheu).
• �Giunta da scola (meinascola, geraua responsa-

bla e meinafatschenta).

 
Informaziuns
Tenor ils artechels 49–51 dalla constituziun communala 
cumpeta la direcziun e la survigilonza dil menaschi da 
scola al cussegl da scola. Quel secumpona da tschun 
commembras ni commembers. Il commember dalla 
suprastonza, incumbensaus cul scolaresser, ei ex-offi-
cio commember dil cussegl da scola e la meinascola 
fa part dallas sedutas dil cussegl da scola cun vusch 
consultativa.
In’alternativa ei d’abolir il cussegl da scola e surdar la 
direcziun e la survigilonza dil menaschi da scola alla 
meinascola ensemen cun la geraua responsabla ed il 
meinafatschenta dalla vischnaunca (giunta da scola). 
Tenor lescha da scola dil cantun (art. 92) sto il gremi 
strategic dalla scola consister ord min. treis persunas.
 
L’aboliziun dil cussegl da scola cun surdar la respon-
sabladad alla giunta da scola havess suandonts avan-
tatgs e disavantatgs:

Avantatgs
– �Ei basegna buca pli tschun persunas che s’entaupan 

regularmein e che s’occupan intensivamein dils fatgs 
dil scolaresser. 

– �La birocrazia vegness reducida e las vias da decisiun 
pli cuortas.

 
Disavantatgs
– �Pli paucas persunas independentas s’occupan dils 

fatgs dil scolaresser.
– �La responsabladad sto vegnir purtada da pli paucas 

persunas.

 

PUBLICAZIUN UFFICIALA

Damonda 3

Cumissiun da baghegiar

Damonda
A tgei gremi duei la suprastonza communala 
delegar el futur la responsabladad pils fatgs da 
baghegiar?

• �Cumissiun da baghegiar (sco tochen dacheu).
• �Giunta da baghegiar (menader digl uffeci da 

baghegiar e gerau responsabel).

 
Informaziuns
Tenor igl uorden da fatschentas vertent ha la supra- 
stonza communala delegau la responsabladad davart 
ils fatgs da baghegiar alla cumissiun da baghegiar.
La cumissiun da baghegiar ei reglada ella constituziun 
communala en art. 57. L’organisaziun, l’incarica e las 
cumpetenzas dalla cumissiun da baghegiar sedrezzan 
tenor art. 6 dalla lescha da baghegiar. La cumissiun 
da baghegiar secumpona da tschun commembras ni 
commembers che s’entaupan per regla mintga treis 
jamnas per tractar ils fatgs da baghegiar actuals.
In’alternativa ei d’abolir la cumissiun da baghegiar e da 
delegar la responsabladad pils fatgs da baghegiar al 
menader digl uffeci da baghegiar ensemen cul gerau 
responsabel (giunta da baghegiar).

L’aboliziun dalla cumissiun da baghegiar cun delegar 
la responsabladad ad ina giunta da baghegiar havess 
suandonts avantatgs e disavantatgs:

Avantatgs
– �Las proceduras da baghegiar vegnan pli efficientas 

e nunbirocraticas. Il temps naven dalla damonda 
entochen tier la lubientscha da baghegiar per cass 
buca dispiteivels sereducess. 

– �Ei basegna buca pli tschun persunas che s’entaupan 
mintga treis jamnas per s'occupar intensivamein dils 
fatgs da baghegiar.

 
Disavantatgs
– �Pli paucas persunas independentas s’occupan dils 

fatgs da baghegiar.
– �La responsabladad sto vegnir purtada da pli paucas 

persunas.

PUBLICAZIUN UFFICIALA

Procedura 

Suenter la votaziun consultativa dils 27 da settem-
ber 2026 vegnan ils resultats analisai e documentai 
avon ch’ils gremis responsabels semettan vid la lavur 
da revisiun. Quella vegn accumpignada aschibein dalla 
suprastonza communala sco era dad ina cumissiun 
speciala che vegn elegida il december 2026 dil cus-
segl da vischnaunca. L’elaboraziun dalla constituziun 
vegn a cuzzar entochen miez digl onn 2027, aschia 
che quella sa vegnir approbada dil cussegl da visch- 
naunca e silsuenter dalla populaziun sil pli tard igl 
atun 2027. 
 
La constituziun communala fuorma la basa strategica 
da nossa vischnaunca ed ei in zun impurtont element 
pil bein funcziunar dallas proceduras da vischnaunca. 
Igl ei impurtont ch’ils responsabels sentien il meini 
dallas convischinas e dils convischins. Ei fagess pla- 
scher sche mintgin che ha la pusseivladad, separtici-
pass alla votaziun consultativa dils 27 da settember 
2027. Bien engraziament persuenter.
 
Suprastonza communala

Damonda 5

Habilitad da votar

Damonda
Naven da tgei vegliadetgna duessen persunas 
ella vischnaunca da Mustér astgar votar?

• �16 onns.                                
• �Tenor cantun Grischun.

 
Informaziuns
Tenor la constituziun communala vertenta han ils 
burgheis svizzers il dretg da votar en nossa vischnaun- 
ca quei mument ch’ei han cumpleniu il 18 avel onn da 
naschientscha ed ein buca ugadai pervia da malsogna 
ni fleivlezia dil spért. Il cantun Grischun ei dapresent 
vid analisar in eventual sbassament da vegliadetgna. 
La votaziun persuenter ha medemamein liug ils 27 da 
settember 2026.
La damonda ei, schebein nossa vischnaunca vul inde-
pendentamein da cantun e Confederaziun sbassar 
la vegliadetgna da votar per fatgs communals (senza 
dretg da vegnir eligius) sin 16 onns ni s’adattar conse-
quent alla lescha dil cantun Grischun.
 
La reducziun dalla vegliadetgna da votar havess suan-
donts avantatgs e disavantatgs:

Avantatgs
– �Dapli persunas giuvnas san separticipar allas vota-

ziuns communalas suttamessas alla votaziun all’urna 
ed aschia decider activamein davart lur futur. 

– �Persunas giuvenilas vegnessen integradas pli baul 
ellas proceduras politicas quei che promovess igl 
interess per la politica.

 
Disavantatgs
– �Persunas denter 16 e 18 onns havessen la pusseivla-

dad da votar, schegie ch’els han aunc buca conton- 
schiu la maiorennitad.

– �Bia persunas sut 18 onns sesanflan aunc en ina sco-
laziun, vivan el ravugl dalla famiglia a casa e portan 
negina responsabladad finanziala (capientscha per 
grevas fatschentas).



8

PUBLICAZIUN UFFICIALA

Sanaziun totala dalla Via Alpsu – project e credit
 

•	� La Via Alpsu sil tschancun Via da Scola entochen alla punt Val Acletta sto vegnir sanada.
•	� Sin quei tschancun sesanflan pliras fermadas dil traffic public che ston era vegnir sanadas e construi-

das el rom dalla lescha per persunas cun handicap (Via da Scola, Cucagna e Via Clavaniev).
•	� La sanaziun totala cumpeglia la construcziun cumpleta dalla via, dil passapei e dallas fermadas.
•	� El rom dalla sanaziun cumpleta eis ei era planisau d’adattar, remplazzar e cumpletar tut ils conducts 

che sesanflan el tgierp dalla via sco era l’illuminaziun publica.
•	� Ils cuosts totals per la vischnaunca muntan a 1'395'000.– francs.

Gia igl onn 2021 ha igl Uffeci da construcziun bassa 
dil cantun Grischun vuliu instradar la sanaziun dalla 
cuvrida dil stradun cantunal sil tschancun dalla Via da 
Scola entochen alla punt Val Acletta. Tier l’elavura-
ziun dil project ei semussau che sulettamein ina sana-
ziun sempla dalla cuvrida ei buca pusseivla, damai 
che passapei e fundaziun dalla via corrispundan buca 
allas pretensiuns tecnicas, respectivamein da segir-
tad. Consequentamein ha il project priu ina dimen-
siun pli gronda. 
La vischnaunca haveva dau la prioritad alla Via Cons 
ed aschia giavischau da spustar la sanaziun per en- 
tgins onns. Sinaquei ha il cantun lu preferiu il remplaz- 
zament dalla punt Val Clavaniev ch’ei vegnius reali-
saus duront igl onn 2025.
Sil tschancun Via da Scola entochen alla punt Val 
Acletta sesanflan pliras fermadas dil traffic public che 
ston era vegnir sanadas e construidas el rom dalla 
lescha per persunas cun handicap. Entras realisar las 

fermadas ensemen culla sanaziun dalla Via Alpsu sa 
vegnir nezegiau sinergias. La sanaziun dallas ferma-
das vegn subvenziunada dil cantun. Quei ei denton 
ligiau vid in termin da realisaziun.
Il plan da finanzas ed investiziun dalla vischnaunca 
pils onns 2025–2035 ed il preventiv 2027 dil cantun 
cuntegnan la sanaziun dalla Via Alpsu sin quei tschan- 
cun. Il project sco tal vegn realisaus dil cantun sut 
l’egida digl Uffeci da construcziun bassa.
 

Project
La sanaziun totala cumpeglia la construcziun cum-
pleta dalla via sco era dil passapei. Las adattaziuns 
vid possess privat che cunfinescha culla via succe-
dan tenor basegns. Mintga proprietari da terren ha la 
pusseivladad da nezegiar las sinergias sin agen quen 
per ina sanaziun da siu terren. Sco gia menziunau ve- 
gnan las fermadas dil traffic public era gest sanadas 

Plan da situaziun dalla Via Alpsu cullas parcellas cunfinontas.

resp. cumpletadas. Ei setracta dallas fermadas Via da 
Scola, Cucagna e Via Clavaniev.

El rom dalla sanaziun cumpletta eis ei planisau d’adat-
tar, remplazzar e cumpletar tut ils conducts che 
sesanflan el tgierp dalla via. Specialmein eis ei neces-
sari da remplazzar la deflussiun dall’aua, la quala ei en 
in miserabel stan. La Corporaziun d’aua Spina da Vin 
cumpletescha ed adattescha il medem mument siu 
conduct. Quei vala era per la reit da telecommunica-
ziun e pil provediment electric. Tuts pertuccai separ-
ticipeschan vid ils cuosts.
 

Survesta dils cuosts
Stradun, passapei e fermadas traffic public
Ils cuosts totals dil project muntan tenor calculaziun 
da cuosts 4'500'000.– francs. Quels vegnan reparti 
denter igl Uffeci cantunal da construcziun bassa e la 
vischnaunca. Il cantun surpren rodund 3'170'000.–
francs pil stradun. Ils ulteriurs cuosts vegnan ados-
sai alla vischnaunca. Per las fermadas dil traffic public 
retscheiva la vischnaunca da Mustér dil cantun ina 
contribuziun da 30%. Aschia secumpona la part finan-
ziala per la vischnaunca sco suonda:

Cuosts passapei                                                                                              820'000.–
Cuosts fermadas traffic public	 245'000.–
Contribuziun per traffic public (AEV GR)	 66'000.–
Total incl. 8.1% tpv	 999'000.–
 

Canalisaziun
La canalisaziun d’aua tschuffa ei ina cumpart dalla reit 
publica da canalisaziun dalla vischnaunca. La canali-
saziun d’aua schubra resta en proprietad dil cantun. 
Tenor lescha cantunala da vias ha la vischnaunca da 
procurar che la canalisaziun ed ils tumbins da deflus-
siun vegnan schubergiai e derschentai periodicamein.
Ils cuosts per la canalisaziun sepresentan suandonta-
mein:

Cuosts canalisaziun aua tschuffa	 120'000.– 
Cuosts canalisaziun aua schubra (cumpart)	 170'000.–
Total incl. 8.1% tpv	 290'000.–
 
Illuminaziun publica
L’illuminaziun publica vegn medemamein integrada el 
project dalla sanaziun dalla via cantunala. Ils candela-
bers vegnan denton mo remplazzai en cass che quels 
ein donnegiai. Ils conducts vegnan midai ora, resp. 
cumpletai. La finamira ei da saver spargnar cuosts per 
forza electrica. 
Ils cuosts per l’illuminaziun publica sepresentan sco 
suonda:

Lavurs vid la reit                                                                                              50'000.–
Lavurs d’impressari                                                                                          35'000.–
Candelabers                                                                                                    21'000.–
Total incl. 8.1% tpv                                                                                       106'000.–
 
> cuntinuaziun pagina 10

Finanziaziun
La finanziaziun succeda tenor norma dallas prescrip-
ziuns dalla lescha cantunala da vias. Tenor quella sto 
la vischnaunca surprender cumpleinamein ils cuosts 
per la sanaziun dil passapei. 
Ils proprietaris dils conducts da provediment han 
da surprender ils cuosts effectivs pil sfoss sco era ils 
cuosts da material e dall’installaziun. Ils cuosts dalla 
canalisaziun per la deflussiun dall’aua dalla via che 
duei per part era survir sco lingia da transport per 
l’aua schubra vegnan reparti denter la vischnaunca ed 
il cantun sin basa dil quantum d’aua.
Ils cuosts per la canalisaziun publica vegnan finanziai 
cun mieds ord la finanziaziun speciala canalisaziun e 
serenera. Quei vala era per la cumpart communala 
alla deflussiun dall’aua schubra ordeifer il stradun 
cantunal. 
La realisaziun da quei project ei pusseivla mo en cum-
binaziun culla sanaziun dil stradun cantunal.
 

Realisaziun
Las lavurs ein instradadas entras igl Uffeci da con- 

strucziun bassa dil cantun Grischun e vegnan plani-
sadas e survigiladas da quel. Il project vegn exequius 
enteifer treis onns. Il project duei vegnir realisaus en 
duas etappas. 

• Etappa 2027: Via da Scola – Via Cons.
• �Etappa 2028: Via Cons – punt Val Clavaniev, resp. 

punt Val Acletta.
 
La construcziun brutta culla cuvrida e la sanaziun e 
cumpletaziun dallas lingias da provediment succedan 
ils onns 2027 e 2028. Igl onn 2029 eis ei previu da 
cuntinuar culla cuvrida fina. 

Resumau constatein nus ch’ei setracta d’ina ovra com-
munabla dil cantun Grischun e dalla vischnaunca da 
Mustér che vegn realisada ils proxims treis onns. Fer-
ton ch’il cantun surpren cuosts ell’altezia da rodund 
3,17 milliuns francs, sto la vischnaunca separticipar 
tenor lescha cantunala cun biebein 1,39  milliuns 
francs vid il project. La realisaziun ei pusseivla sulet-
tamein sche omisdus partenaris separticipeschan. 
 
Suprastonza communala

La part dil vitg pertuccada dalla Via Alpsu.

Il project da sanaziun dalla Via Alpsu ei pusseivels sulettamein sche omisdus partenaris separticipeschan: Cantun Grischun e 
vischnaunca da Mustér. Fotos Vischnaunca Disentis/Mustér

La Via Alpsu ha da basegns d’ina sanaziun.

«La Svizra ei ina naziun da voluntad»

Reto Crameri (sen.) ensemen cul president communal René 
Epp. Foto Vischnaunca Disentis/Mustér 
 

Il deputau, advocat e pur Reto Crameri da Surava 
ha teniu il plaid pil di dalla fiasta naziunala a  
Mustér. El ha fatg in excuors ella historia dalla 
Confederaziun, dend in’eglia sin problems ac- 
tuals. Siu motto: Dapli federalissem enstagl cen-
tralissem.
 
«Vus essas forsa sedumandai co ei sa dar ina cum-
binaziun da politicher, advocat e pur. Atgnamein eis 
ei fetg sempel: Carschius si en Val Alvra sil menaschi 
puril dils geniturs hai jeu adina detg ch’jeu vegli far 
il pur. Il studi da giurisprudenza ha lu menau mei a 
Berna ed jeu sun s’interessaus per la politica e ve- 
gnius eligius cun 20 onns ella suprastonza commu-
nala da Surava. Suenter igl examen d’advocat hai 
jeu lu detg: Schia, ussa stoss Ti aunc far enzatgei 
endretg ed jeu hai entschiet e terminau il Plantahof 
cun scolaziun agricola.»
 
En siu plaid per la fiasta naziunala ha Reto Crameri fatg 
in excuors ella historia dalla Confederaziun. El ei sere-

gurdaus dall’entschatta dil 19 avel tschentaner. Lu ein 
biars Grischuns emigrai per motivs da surpopulaziun e 
paupradad: «Naven dalla mesadad dil 19  avel tschen- 
taner ei il turissem sesviluppaus el Grischun, il qual 
ha survegniu ulteriur slontsch cun la construcziun 
dalla Viafier retica e la Viafier Furca-Alpsu. Per nus 
sco indigens ei il turissem ina schanza, era da mussar 
a nos hosps tgei che fatschenta nus e cun tgei sfidas 
che nus havein da sbatter.»
 
«La Svizra ei ina naziun da voluntad: Cuntrari allas 
tiaras vischinontas unescha nus buca il lungatg com-
munabel, la confessiun communabla ni la tempra 
spirontamein urbana ni rurala. Na, nus unescha la 
voluntad da formar ina naziun. E da quella volun-
tad duessen nus haver quitau. Nus havein en Svizra 
ina democrazia vivida, nua che mintgin e mintgina 
sa condecider. Deplorablamein eis ei denton aschia 
che decisiuns che vegnan pridas dalla glieud el liug 
vegnan adina pli savens viultas sin in scalem pli ault 
– seigi quei da dertgiras ni autoritads politicas.»
 
Reto Crameri ei era sededicaus ad entginas decisiuns 
dils davos onns che caschunan adina puspei discus-
siuns. «Ella planisaziun dil territori ha ei per exem-
pel num ella lescha federala che zonas da baghegiar 
surdimensiunadas ein da rezonar. Quella construc-
ziun che tuna all’emprema egliada raschuneivla ei 
il mument ina gronda sfida per las vischnauncas el 
Grischun: Nus stuein dezonar varga tschien hectaras 
terren da baghegiar. Il medem mument mauncan a 
nus el Grischun rodund 2000 habitaziuns. E la lescha 
da secundas habitaziuns presta medemamein sia 
contribuziun alla scartezia da habitaziuns.»
 
In’autra discussiun ei il diever futur dils mises. «Tgei 
duei schabegiar cun quels clavaus? Duessen els ir en 
decadenza ni duein els vegnir duvrai auter?» Encun-
ter la veglia dil Cussegl grond Grischun ha «Bundes- 
bern» decidiu ch’ei vegni buca en damonda che cla-
vaus en mises sappien vegnir baghegiai entuorn. 
Semegliontas sfidas dat ei pertuccont la problema-
tica dils animals da rapina gronds.»
 
Concludend siu plaid di Reto Crameri: «Per formar 
ina naziun da voluntad drova ei respect e capien- 
tscha vicendeivla. Mo aschia sa ei reussir da formar 
era ils proxims tschentaners ina ferma naziun che 
tegn petg allas influenzas d’ordeifer e che mantegn 
sidretg las vertids svizras sco spargnusadad, mudes-
tadad, segirtad giuridica, atgna responsabladad e 
solidaritad.»

El decuors da questa primavera e dall’entschatta dalla 
stad ei vegniu luvrau rodund tschun meins vid la sana-
ziun dalla Gassa Sontga Gada. Ussa sepresenta ella en 
in niev e plascheivel vestgiu ed envida da far ina spas-
segiada. La sanaziun dalla via ei stada necessaria. D’ina 
vart per rugalar ils mirs, da l’autra vart per meglierar il 
fundament dalla via sco tala. La primavera ni da temps 
cun bia plievgia serimnava aua e glatsch ella via.

Sustegn da pliras varts
Igl entir project da sanaziun dalla gassa, respectivamein 
dalla via historica d’Acla da Fontauna entochen a Ver-
gera sur Mumpé Medel, ei calculaus cun cuosts dad  
1,1 milliuns francs. L’etappa culla Gassa Sontga Gada 
ha custau rodund 450 '000 francs. Per l’investiziun vid la 
gassa obtegn la vischnaunca in sustegn finanzial dil can-
tun, dalla Confederaziun e dil Fond svizzer per la cuntrada 
ell’altezia da totalmein 75 %. In semegliont sustegn duess 
ei era dar per la proxima etappa entochen a Vergera.

Via Franciscana
La Gassa Sontga Gada era pli baul ina part dalla reit 
da colligiaziun dalla Via Franciscana del Lucomagno. 
Marcadonts, pelegrins e saumners, mo era imperaturs 
sco Otto I. e Friedrich I. Barbarossa nezegiavan la via 
per lur viadis. La Via Franciscana menava da Constanza  
entochen a Pavia sin ina distanza da 510 km. 
Hans Huonder

Gassa Sontga Gada en niev vestgiu

Las plontas per liung d’ina part dalla gassa porschan umbriva 
e procuran per ina biala culissa.

Il manteniment dils mirs schetgs ei reussius cumpleinamein.

La Gassa Sontga Gada vegn buca mo appreziada d’indige-
nas ed indigens, mobein era dils hosps da vacanzas e turists.

Mirs schetgs e fundament dalla via ein semtgai pils proxims 
decennis.

Rodund tschun meins han las lavurs da sanaziun dalla Gassa 
Sontga Gada cuzzau. Fotos Hans Huonder

La Gassa Sontga Gada ch’ei sanada envida da far ina spas-
segiada.



14

PUBLICAZIUN UFFICIALA

Las lavurs s’avonzan tenor plan
Culla sanaziun dalla Via Cons realisescha la vischnaun- 
ca da Mustér in impurtont project d’infrastructura. La 
via representa in’avertura zun impurtonta el territori 
da Cons e ha ton per vischinas e vischins sco era per 
differents stabiliments communals in’impurtonta func- 
ziun. Las lavurs currentas han la finamira da meglierar 
la segirtad e da mantener l’infrastructura communala 
a liunga vesta.
Gia dapi in temps marschan las lavurs tecnicas, la pro-
jectaziun sco era la coordinaziun culs posts specialisai, 
ils gestiunaris da lingias sutterranas e las interpresas 
da construcziun. El rom dil project vegnan differen-
tas etappas da construcziun realisadas e coordinadas 
regularmein a caschun da sedutas sil plazzal.
 
Dapli che mo ina sanaziun da via
La sanaziun serestrenscha buca sulettamein silla reno-
vaziun dil vial. Il medem mument vegnan differents 
stabiliments existents examinai e renovai ni adattai 
leu nua ch’igl ei necessari. Leutier s’audan cunzun 
lavurs el sectur dils conducts sutterrans. La stretga 
coordinaziun denter lavurs da construcziun bassa e 
construcziun da conducts lubescha da nezegiar siner-
gias e sa evitar scavaments futurs.
 
Progress da baghegiar actual
Las lavurs han saviu vegnir exequidas entochen ussa 
per gronda part tenor program da baghegiar. Actual 
vegnan las lavurs restontas e dil contuorn dallas 
empremas treis etappas da construcziun cuntinuadas 
e terminadas. Il medem mument cuoran las prepara-
tivas per la proxima fasa da construcziun.
La quarta etappa da construcziun sil tschancun Raif-
feisen entochen halla Cons ha entschiet ils 24 d’uost 
2026. Parallelmein vegnan lavurs pendentas dallas 
etappas gia exequidas aunc terminadas e purificadas.

Sanaziun dalla Via Cons – stan actual dallas lavurs
Las lavurs da cuvrida, previdas igl atun, restan vinavon 
part dil program da termins e duein vegnir exequidas 
sco previu. Ils responsabels dil project dattan gronda 
peisa ch’ei detti, malgrad singuls spustaments da ter-
mins, negins retardaments e negins cuosts supple-
mentars per la vischnaunca.
 
Muntada per la vischnaunca
La Via Cons s’auda tier l’infrastructura da vias che 
vegn nezegiada mintga di da numerusas vischinas e 
vischins. In’avertura pil traffic che funcziuna fuorma 
la basa per habitar e luvrar. Investiziuns ell’infrastruc-
tura communala prestan perquei in’impurtonta con-
tribuziun vid la qualitad da viver sco era vid il svilup 
persistent da Mustér.
Culla sanaziun persequitescha la vischnaunca la 
finamira da mantener a liunga vesta l’infrastructura 
existenta, da migliurar vinavon la segirtad dil traffic 
e d’orientar ils stabiliments tecnics allas pretensiuns 
futuras. Il medem mument vegn garantiu entras la 
realisaziun coordinada da differentas lavurs che las 
investiziuns succedien aschi economicamein sco pus-
seivel.
 
Engraziament alla populaziun
Projects da baghegiar da tala dimensiun ein adina 
colligiai cun restricziuns duront l’execuziun. La visch- 
naunca engrazia perquei allas vischinas ed als vi- 
schins pertuccai per lur capientscha e pazienzia du- 
ront il temps da baghegiar. Ils responsabels fan tut il 
pusseivel per minimar ils impediments aschi fetg sco 
pusseivel e da far avanzar las lavurs a moda efficienta.
La vischnaunca vegn era vinavon ad informar regular-
mein davart il progress dallas lavurs e less engraziar a 
tuts pertuccai per la collaboraziun constructiva.
 
Sandro Muscas, menader infrastructura

Las lavurs da sanaziun dalla Via Cons s'avonzan bein. Foto Hans Huonder

Ursina Murer-Fatzer
Ursina Murer-Fatzer ha entschiet il mars 2026 sco 
collaboratura per fatgs da baghegiar. Ursina ei gia 
stada engaschada naven digl onn 2017 entochen 
2022 sco collaboratura dall’administraziun commu-
nala. Nus havein plascher che Ti eis puspei ina part da 
nies team e giavischein a Ti bia plascher e bia satis-
facziun en Tia nova sfida.
 
Damian Deplazes
Dapi il november 2025 fa Damian Deplazes puspei 
part dil team dil menaschi tecnic sco selvicultur da 
project. Damian ei gia staus engaschaus ils onns 2023 
e 2024 ella medema funcziun. Nus selegrein che Ti 
eis turnaus anavos e giavischein a Ti bia satisfacziun 
e plascher en Tia funcziun tiel menaschi tecnic dalla 
vischnaunca da Mustér.
 
Ursina ed Othmar Lutz
Ursina ed Othmar Lutz ein ils novs pedels dalla scola 
da Mustér. Ursina Lutz ha entschiet il mars 2026 cun 
sia nova funcziun ed Othmar Lutz ei suandaus il matg 
2026. Ad els dus giavischein nus tut bien e bia pla- 
scher vid quella biala lavur ella sparta dil scolaresser 
dalla vischnaunca da Mustér.

Vanessa Derungs
Il mars 2026 han il cussegl da scola e la suprastonza 
communala astgau eleger Vanessa Derungs sco nova 
meinascola da nossa scola populara naven digl onn da 
scola 2026/2027. A Vanessa giavischein nus ina bun’en- 
tschatta, bia satisfacziun ed in bien maun enten tga-
munar il scolaresser dalla vischnaunca da Mustér. 
 
Patrick Casanova 
Patrick Casanova da Dardin entscheiva cull’entschatta 
digl onn da scola 2026/2027 sco niev scolast primar a 
Mustér. Nus havein plascher che Ti eis ina part da nies 
team e giavischein bia elan e plascher en Tia nova 
funcziun tiel scolaresser.
 
Engraziament
Culla fin da zercladur 2026 han Bettina Flepp ed Urban 
Maissen bandunau l’administraziun communala, resp. 
igl uffeci da baghegiar dalla vischnaunca da Mustér. 
Urban Maissen segida aunc en in pensum minimal 
cugl uffeci da baghegiar. A Bettina ed ad Urban lein 
nus admetter in sincer e grond engraziament per lur 
stentas e lur grond engaschi per nossa vischnaunca e 
pil beinstar da nossa populaziun. 
 

Mutaziuns da persunal

Ursina Murer-Fatzer

Damian Deplazes

Ursina ed Othmar Lutz

Vanessa Derungs

Patrick Casanova 

62avla buorsa da cristallas e 
minerals

Per la quarta ga a Mustér

Igl 1. ed ils 2 d’uost 2026 ha l’Uniun Cristallina Mustér  
organisau per la 62 avla ga la buorsa da cristallas e 
minerals el Center Fontauna. 69 cavacrappa ein separ-
ticipai. La buorsa a Mustér ei la suletta en Svizra che 
lubescha da commercialisar sulettamein cristallas e 
minerals anflai ellas Alps. Rodund 1400 persunas han 
visitau la buorsa ils dus dis d’exposiziun. Culla parti-
cipaziun dils cavacrappa, mo era cullas frequenzas, ei 
la presidenta dall’uniun, Vrena Werth, fetg cuntenza.

Hans Huonder

Sonda, ils 23 da matg 2026 ha la Secziun da catscha- 
durs Péz Alpetta arranschau la 111 avla radunonza 
da delegai dall’Uniun cantunala dils catschadurs da 
patenta dil Grischun. Suenter 1983, 2001 e 2009 
(organisaziun communabla cullas secziuns Vallatscha/
Medel e Badus/Tujetsch)  eis ei gia stau la quarta ga 
che quella ha giu liug a Mustér. Allas biebein 300 
delegadas, delegai e hosps ha la secziun purschiu 
ina bein organisada radunonza ella halla da tennis dil 
Center Fontauna. Ina grond’exposiziun da trofeas e 
maletgs da catscha dil commember Ignaz Jacomet 
han embelliu la sala ed aschia dau ina bellezi’atmos-
fera da catscha alla radunonza. Per sia purschida – 
era cul program dalla sera cumbinaus cun ina buna 
tscheina – ei la secziun vegnida ludada grondamein 
dallas catschaduras e dils catschadurs.

La buorsa da cristallas e minerals el Center Fontauna a Mustér 
ha giu liug uonn per la 62 avla ga. Foto Hans Huonder

< La tribuna culs exponents dall’Uniun cantunala dils ca- 
tschadurs da patenta dil Grischun ella bein decorada halla 
da tennis dil Center Fontauna. Foto Hans Huonder

Il comite d’organisaziun dalla radunonza da delegai dallas 
catschaduras e dils catschadurs grischuns a Mustér. 
Da sen. Corsin Bisquolm, Lara Bergamin, Tomas Schmed, 
Victor Flepp, Carlo Monn, Giusep Columberg, Simon Berga-
min e Hans Huonder. Foto mad

En biebein treis onns sa la Secziun da catschadurs Péz 
Alpetta festivar il giubileum da 100 onns. Il december 
1929 eis ella numnadamein vegnida fundada sco Sec-
ziun da catschadurs Muraun Mustér. Entochen 1943 
han era ils catschadurs da Tujetsch apparteniu ad 
ella ed entochen 1945 era quels da Medel. Dapi 1977 
senumna la secziun Péz Alpetta. La secziun organi-
sescha regularmein siu di da tgira, la catscha commu-
nabla, exercezis da tir ed il tir intern.

Hans Huonder

Ils 3 da fenadur 2026 eis ei stau exact 100 onns 
dapi ch’igl emprem tren ei carraus silla lingia da 
viafier da Brig entochen a Mustér. Ord la Viafier 
Furca-Alpsu da lu ei daventau la Viafier Matter- 
horn Gottard igl onn 2003.

La historia dil tschancun da viafier da Brig el Valleis 
entochen Andermatt ad Ursera e Mustér el cantun 
Grischun ei liunga ed interessanta enina. L’entschatta 
dalla construcziun da quella lingia da viafier datescha 
digl onn 1910. Lu ei la Viafier Brig-Furka-Disentis ve- 
gnida fundada. Suenter la fundaziun dalla «Compa- 
gnie Suisse du chemin de fer de la Furka (BFD)» ha 
la construcziun dalla lingia entschiet 1911. Gia 1914 
ha il tschancun Brig–Gletsch saviu vegnir surdaus a 
siu intent. Mo muort munconza da daners e problems 
tecnics ella construcziun dil tunnel sil Pass dil Furca ei 
il project sefrenaus. Suenter il concuors dalla «Com-
pagnie Suisse du chemin de fer de la Furka (BFD)» 
ei il project vegnius reorganisaus e la fin finala ter-
minaus igl onn 1925 sin iniziativa ed engaschament 
dalla Viafier Visp-Zermatt (VZ). Sustegn ha ella re- 
tschiert dalla Confederaziun e dils treis cantuns. 1926 

ha la niev fundada Viafier Furca Alpsu priu ufficial-
mein en funcziun il tschancun da Brig a Mustér cun 
ina lunghezia da 96 km.

In di da fiasta
Ils 3 da fenadur 1926 ei staus in di da fiasta els can-
tuns Valleis, Uri e Grischun. Buca da far curvien che la 
Gasetta Romontscha (GR) dils 8 da fenadur 1926 ha 
rapportau detagliadamein digl emprem tren ch’ei car-
raus sigl entir tschancun da Brig a Mustér ed arrivaus 
leu atras il tunnel construius ils onns avon. «Avon 14 
meins ei la nova societad dalla Furca-Alpsu vegnida 
fundada; il matg avon biebein in onn ein las lavurs da 
reconstrucziun vegnidas lantschadas: E gia marscha 
la nova viafier», scriva la GR.

Salid dils Vallesans emigrai
A moda fetg emoziunala ha la GR commentau il 
mument ch’igl emprem tren ei arrivaus atras il tunnel 
alla staziun a Mustér: «La vallada ses’arva e sco sin 
commando excloman ils viagiaturs entusiasmai: Voilà 
Disentis. Uestg Georgius, societad da musica, chor 
viril ed ils students claustrals cun musica han bene-

Fiasta sigl areal dalla viafier a Mustér ils 3 da fenadur 1926. Foto Archiv cultural Tujetsch

ventau il tren. Giu da Turtengia il canun che rampluna. 
Dils clutgers il salid dalla Baselgia, la vusch dils zenns 
renovescha la dedicaziun dalla lingia alla protecziun 
divina.» Delegaziuns dallas cumpignias da giuven-
tetgna da Val S. Pieder, Sursaissa e Bosco – las colo-
nias dils Gualsers – beneventan la gruppa costumada 
dil Valleis. «Ils Vallesans emigrai salidan ils Vallesans 
ch’ein restai en lur veglia patria», constatescha la GR. 

Electrificaziun 1942
L’entschatta menava la viafier sur il Pass dil Furca. 
Lu era il tschancun da Mustér a Brig carrabels cum-
pleinamein mo duront il temps da stad. Cull’electrifi-
caziun naven da 1942 e l’avertura dil tunnel da basa 
dil Furca 1982 ei il menaschi sur onn daventaus pus-

seivels. Dapi la fusiun dalla Viafier Brig-Visp-Zermatt 
culla Viafier Furca Alpsu alla Viafier Matterhorn Got-
tard igl onn 2003 ei il tschancun da Mustér a Brig ina 
part d’ina gronda reit da viafier d’impurtonza, buca il 
pli davos sco cor dil Glacier Express da renum mun-
dial. Il pli ault punct dalla Viafier Matterhorn Gottard 
ei il Pass Alpsu sin 2044 meters sur mar. La viafier 
colligia pliras regiuns, cantuns e culturas linguisti-
cas. Il tschancun da muntogna historic dall’anteriura 
Viafier Furca-Alpsu ei semantenius grazia ad amitgs 
dalla viafier. Dapi 2010 s’engaschan els per quel e per 
quei motiv ei quella colligiaziun puspei cumpleina-
mein carrabla cun locomotivas a vapur e diesel.

Hans Huonder

Il viaduct dalla Viafier Furca-Alpsu ella Val Segnas a Mustér. 
Foto Felix Huonder

Mustér ei promt per retscheiver igl emprem tren neu da Brig 
ils 3 da fenadur 1926. Foto Felix Huonder

Igl emprem tren neu da Brig arriva a Mustér ils 3 da fenadur 1926. Foto Archiv cultural Tujetsch 

«1799 – Revolta ella Cadi»

Dils 7 entochen ils 22 d’uost 2026 ha l’Uniun Den-
tervals presentau nov ga il teater el liber «1799 – 
Revolta ella Cadi». Quei drama che sebasa sill’inva-
siun dis Franzos en Surselva ha fascinau trasatras.

Pressapauc dus onns ein passai naven dil mument 
che  l’Uniun Dentervals, presidiada da Gion Hosang, 
ha decidiu da presentar in ulteriur teater el liber ento- 
chen che la premiera ha giu liug. Siat onns suenter il 
drama «La stria da Dentervals» ei suandaus igl uost il 
toc «1799 – Revolta ella Cadi». Autur da quel ei Hubert 
Giger staus, l’inscenaziun ei vegnida procurada da 
René Schnoz. Rodund 50 acturas ed acturs – affons 
e carschi – ein stai da veser silla tribuna naturala gest 
sper la claustra. Il toc ei vegnius embellius cun musica 
ed effects da tun e glisch. Quella mischeida e la gron-
diusa prestaziun dallas acturas e dils acturs ha la fin 
finala procurau per presentaziuns captivontas e fas-
cinontas. La historia dall’invasiun dils Franzos en Sur-
selva, cumbinada cun battaglias e la fin finala culla 
vendetga dils Franzos cun arsentar vitg e claustra, 
ei vegnida presentada en ina fuorma cun respect dil 
succediu avon pli che 200 onns, mo tonaton era cun 
scenas divertentas e dil mintgadi da lu.

Hans Huonder

EVENIMENTS PASSAI

Ils Franzos ein arrivai a Mustér e pretendan la capitulaziun 
dils indigens.

Sco tiel toc «La stria da Dentervals» han ils affons era giugau 
quella ga differentas scenas.

Ils Sursilvans fan vendetga e mazzan ina partida schuldai 
franzos.

Rodund 50 acturas ed acturs han presentau il drama sut  
tschiel aviert. Fotos Hans Huonder



Quater damondas  
a Vanessa Derungs

Vus essas dapi igl onn da scola 2026/27 la nova 
menadra dalla scola populara da Mustér. Tgei 
motivs han menau Vus a Mustér? 
Suenter endisch onns sco scolasta superiura hai jeu 
resentiu il giavisch da bandunar la zona professiunala 
enconuschenta e ses’arver per novs impuls ed in niev 
svilup persunal. Plinavon hai jeu grond interess per 
las differentas sfidas en ina funcziun da cader sco 
era per las tematicas duront la scolaziun da meina- 
scola. Ei caztga mei da sviluppar e promover ina scola 
romontscha en in liug sco Mustér che tgira tradiziuns, 
cultura e lungatg.

Sco magistra dil scalem superiur a Laax duront 
endisch onns enconuschis Vus bein las sfidas d’in 
menaschi da scola. Tgeininas ei quei il mument ed 
igl avegnir?
La scola sesviluppescha cuntinuadamein. Ella astga e 
sto s’adattar allas midadas ella societad, als basegns 
dallas scolaras e dils scolars ed agl enorm progress 
dalla digitalisaziun. Igl ei in spagat d’ademplir preten-
siuns e giavischs dad affons, geniturs, persunas d’in- 
strucziun, politica e societad. Mo jeu vegn a far tut 
miu pusseivel pil beinstar dalla scola da Mustér cun 
tut sias acturas ed ses acturs.
 
Mustér ei in dils gronds menaschis da scola en Sur-
selva. Tgei spetga sin Vus en quel e tgei astgan ils 
magisters e scolars spitgar da Vus?
Mei spetga ina nova incumbensa varionta cun bia re- 
sponsabladad. Plinavon selegrel jeu d’emprender d’en-
conuscher novas persunas. Gl’emprem less jeu tedlar 
ed observar per capir la cultura, las tradiziuns e las fer-
mezias da nossa scola. Caussas ch’ein secumprovadas 
vala ei da mantener, per autras anflein nus commun-
blamein novas soluziuns. Ina communicaziun aviarta, 
ina buna collaboraziun ed in clima signaus da stema 
vicendeivla ein impurtontas valurs per mei. Jeu age- 
schel e meinel cun transparenza, empatia e cordialitad. 

Vus essas fetg attaschada alla natira, denter auter 
sco catschadura. Tgei porscha e tgei tschercheis 
Vus en special ella natira?
La natira porscha biars scazis pigl egl e per l’olma. Ella 
ei in liug da recreaziun, ruaus ed equiliber, denton era in 
liug che dat forza ed energia. La catscha pretenda atten-
ziun, pazienzia e responsabladad per la natira e pils  
animals. Quellas qualitads influenzeschan era mia te- 
nuta professiunala. Bunas decisiuns drovan temps, sen-
sori e respect enviers ils concarstgauns e lur contuorn.

Intervista Hans Huonder

Vanessa Derungs
Vegliadetgna: 33 onns

Stadi civil: ledia

Professiun: scolasta superiura, meinascola.

Hobis: natira, sport, catscha.

Spisa e bubronda preferida: furtem betler  
ed aua.

Mia finamira persunala: viver cun cor.

NIES PERSUNAL

sauns per persunas che basegnan agid suenter ina mal-
sogna, in accident ni duront ina rehabilitaziun. Quei ei 
denter auter letgs da malsauns, sutgas da rodas, rolla-
turs, crutschas ed auters mieds d’agid. La finamira ei da 
sustener persunas pertuccadas e lur confamigliars el 
mintgadi cun ina purschida sempla e pratica. 

Sper las activitads da scolaziun e da survetsch vegn era la 
cuminonza tgirada. Las seras d’uniun ed autras activitads 
rinforzan il spért d’uniun e creeschan in bien clima cun 
gronda impurtonza era en vesta agl engaschi voluntari. 

L’Uniun samaritana Mustér ei adina aviarta per novas per-
sunas interessadas. Enconuschientschas dil fatg ein buca 
necessarias; pli impurtont ei igl interess da gidar auters, 
la voluntad d’emprender ed il plascher vid igl engascha-
ment voluntari. Interessents astgan bugen contactar nus 
e separticipar ad in ni l’auter exercezi meinsil. 

Dapli informaziuns anfleis Vus sut: www.samariter- 
disentis.ch 

Uniun samaritana Mustér

Uniun samaritana Mustér 

L’Uniun samaritana Mustér ha ina liunga tradiziun ed 
ei gia vegnida fundada igl onn 1903. Dapi varga 120 
onns s’engascha ella per promover igl emprem agid, la 
prevenziun e la segirtad dalla populaziun. Quei enga- 
schament ei restaus actuals entochen oz e representa il 
fundament dalla lavur dall’uniun. 

Il mument dumbra l’uniun 26 commembras e commem-
bers activs. L’intenziun principala ei da preparar per-
sunas per reagir endretg en situaziuns d’urgenza e da 
segidar cumpetentamein entochen che persunas pro-
fessiunalas surprendan il cass. 

Las commembras ed ils commembers s’entaupan tiels 
exercezis meinsils nua ch’ei vegn repetiu ed approfundau 
enconuschientschas d’emprem agid, reanimaziun, diever 
dil defibrillatur automatic (A ED) e mesiras da segirtad. Ils 
exercezis pratics gidan a mantener la rutina e dar la segir-
tad necessaria per agir era en situaziuns pretensiusas. 

In impurtont pensum dall’uniun ei l’organisaziun da cuors 
d’emprem agid. Quels cuors vegnan purschi a persunas 
privatas, menaschis, uniuns e persunas che sepreparan 
pigl examen da carrar. Ils participonts emprendan co 
reagir en cass d’accidents e malsognas acutas, co alar-
mar e co prestar emprem agid entochen che persunas 
professiunalas arrivan el liug. 

Ultra da quei prestein nus survetschs samaritans a 
numerusas occurrenzas el vitg. Tier fiastas, concurren-
zas da sport, concerts ni autras occurrenzas publicas 
stattan persunas scoladas a disposiziun per prestar agid 
immediat sche quei ei necessari. 

L’Uniun samaritana Mustér porscha alla populaziun la 
pusseivladad da prender ad emprest mobiliar da mal-

Il seracass vegn exercitaus regularmein, per exempel el rom 
d’in exercezi regiunal.

Impressiun d’in exercezi da reanimaziun.
Fotos Uniun samaritana Mustér

NOSS’UNIUN

Uniun samaritana Mustér

Suprastonza  
Actuara:	 Andrea Hosang
Cassiera: 	 Astrid Flepp-Manetsch
Cau tecnic:	 Ursin Huonder 
Responsabla 	
pil mobiliar:	 Letizia Schmed-Flepp
Suppleanta:	 Jessica Monn-Kresse
Revisuras da quen:	 Seraina Bigliel-Bisquolm 
	 e Catarina Steger

DA TEMPS VARGAI

Avon 100 onns 

Administraziun communala
Via Cons 2

Caum postal 146 
7180 Disentis/Mustér

081 920 36 36 
admin@disentis.ch

www.disentis.ch

Naschientschas e mortoris 

Naschientschas

Emil ed Ida Maissen, naschi ils 18 da matg 
2026, fegl e feglia da Katja Maria Maissen e Silvio  
Maissen.

Amalia Sofia Sialm, naschida ils 17 da fenadur 
2026, feglia da Davina Sialm e Sandro Sialm.

Aylen Huonder, naschius igl 1. d'uost 2026, fegl 
da Silvana ed Andreas Huonder.

Mathis Emil Maurer, naschius ils 10 d'uost 2026, 
fegl da Linda Maag e Jan Maurer.

Mortoris

Ida Dermon-Deflorin, naschida ils 13 da fevrer 
1944 e morta ils 6 da zercladur 2026.

Irena Lutz-Flury, naschida ils 28 da mars 1939  
e morta ils 7 da zercladur 2026.

Kim Achterberg, naschius ils 23 da november 
1975 e morts ils 9 da zercladur 2026.

Walter Jucker, naschius ils 28 da mars 1941  
e morts ils 20 da zercladur 2026.

Thomas Hartung, naschius igl 1. da november 
1963 e morts ils 21 da fenadur 2026.

Lucia Agosti, naschida ils 23 da settember 1963  
e morta ils 29 da fenadur 2026.

Pusseivladad da plazzar 
reclamas el Detg Denter Nus 

La vischnaunca da Disentis/Mustér sco purtadra  
ed editura dil Detg Denter Nus porscha allas inter-
presas indigenas la pusseivladad da plazzar reclamas el  
Detg Denter Nus. Quellas ston vegnir tarmessas per mail 
(detgdenternus@disentis.ch) mintgamai entochen la fin 
da redacziun (mira proxima ediziun). Ei vegn acceptau  
sulettamein documents fini cumpleinamein, vul dir tals 
che pretendan buca aunc lavur da grafica e correctorat.

Grondezias pusseivlas:
1/3 pagina 	 180 mm lad	 78 mm ault	 200.–
1 / 2 pagina 	 180 mm lad	 118 mm ault	 300.–
1 pagina	 180 mm lad	 238 mm ault	 600.–

Il Survetsch archeologic dil Grischun ha intercuretg la casa 
sper la Pasternaria Goldmann. Tenor differentas scartiras 
setracta ei tier quella dalla pli veglia casa el vitg da Mustér.
Foto Hans Huonder

Fin da redacziun dalla proxima
ediziun dil Detg Denter Nus
La proxima ediziun dil Detg Denter Nus cumpara  
suandontamein:
miez december 2026 (fin da redacziun 13-11-2026)

A societads ed uniuns vegn purschiu la pusseivladad  
da publicar rapports da lur arranschaments el Detg 
Denter Nus. Las contribuziuns ston vegnir furnidas per 
romontsch, las fotografias ston esser da buna qualitad.  
Ils termins dalla fin da redacziun ein indicai sura.  
detgdenternus@disentis.ch


